
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
[ ૨૭ા ]
জজের পদ প্রাপ্তির প্রসঙ্গ হইলে তাহার মাতা তাহাকে বলিয়াছিলেন যে, বাপু ! সরকার বাহাদুর তোমাকে এত উচ্চ পদ দিতে চাহিতেছেন, আর তুমি অবোধ, তাহা পরিত্যাগ করিতে চাহিতেছ ? তুমি এমন কৰ্ম্ম কখন করিও না। আমি যখন নিঃসন্তান ছিলাম, সৰ্ব্বদা মনে হইত যে, লোকে পুত্রবতী হইয়া কেমন সুখে দিন যাপন করিতেছে । ছেলের বিবাহ দিয়া বধুমাতার মুখ দর্শন করিতেছে, কত সামগ্ৰী ঘরে আসিতেছে, পৌত্ৰাদি কোলে লইয়া দিন দিন নুতন নূতন আনন্দে দিন যাপন করিতেছে। তুমি ভূমিষ্ঠ হইলে আমি ভগবানের নিকট সৰ্ব্বদা তোমার দীর্ঘজীবনের জন্য কামনা করিতাম। তখন অবস্থ৷ ভাল ছিল না, আমায় লোকে হরের মা বলিত । যখন পাস করিয়া জলপানি পাইলে, তখন তোমার বিবাহ দিলাম ; লোকে তখন হরির মা বলিতে লাগিল। যখন উকিল হইলে, তখন হরিবাবুর মা বলিয়া সকলে ডাকিতে আরম্ভ করিল। পাচজনকে ভাল মন্দ সামগ্ৰী দিতাম, পাচ জনকে ভাল মন্দ খাওয়াই তাম, তখন সকলে আমায় শত ধন্যবাদ দিতে লাগিল, সকলে আমায় রত্নগর্ভ বলিয়া কত মিষ্ট কথা বলিত, হরিবাবুর মা না বলিয়া উকীলবাবুর মা বলিয়া ডাকিত। বাপু ! তুমি জজ হইলে আমায় লোকে জজের মা বলিবে । আমি কি ছিলাম কি হইয়াছি, তাহা আমি জানি। যখন হরের মা ছিলাম, তখন কাহার বাড়ীতে নিমন্ত্রণে যাইলে তাহারা দেখিয়াও দেখিত না। যাহার ধনীর মা, তাহাদের লইয়। সকলে ব্যতিব্যস্ত থাকিত। সকল কুটুম্বের কাছে “ইনি অমুকের মা” বলিয়া পরিচয় দেওয়া, পাখা আনিয়া বাতাস করা, ভাল আসনে বসান, কিন্তু আমি সম্মুখে গিয়৷ “কিগো মা ! সব ভাল আছ ?” বলিলেও কথা গুলা কানে প্রবেশ করিত না । সে সকল কথা আমার অস্তরে গাথা আছে। যখন হরির মা হইলাম, তখন কাহার

